Akademi Kreyol Ayisyen onore 3
Akademisyen vandredi 6 oktob 2023

»
y

S\

gm =

AKADEMI
KREYOL AYISYEN

Selebrasyon Mwa lang
ak kilti kreyol.

Tem
ang Kreyol Ayisyen:
on zouti pou deviopman dirab

Soti a goch rive a dwat: Akademisyen Jean Pauris Jean-Baptiste, Akademisyén
Adeline Magloire Chancy ak Akademisyen Pierre Michel Chéry.




Akademisyen Adeline Magloire Chancy, yon vizyoné

Avek 92 rekot kafe sou tet li, Adeline Chancy
se dwayen laj Akademi Kreyol Ayisyen.
Angajman ak kokoday Akademisyén nan ak
lang kreyol la pa date jodi a. Nan komansman
lane 80 yo, nou jwenn Adeline Chancy nan
zile Sechel (Seychelles) nan mitan ekip ki t ap
reflechi sou dat « 28 oktob » kom Jounen
enténasyonal lang ak kilti kreyol. Se konsa,
nou jwenn li nan Monreyal kom yonn nan
majojon selebrasyon lang ak Kkilti kreyol. Se
tout kominote kreyolofon sou late ki ap fete
| jounen jodi 28 oktob nan okazyon
Selebrasyon Lang ak Kilti kreyol.

Manm Akademi Kreyol Ayisyen depi 2014, Akademisyen Adeline Magloire Chancy te fe pati
Komite pou tabli Akademi an (2008-2014). Li patisipe nan elaborasyon Lwa Kreyasyon
Akademi an. Li te gen okazyon fe pati Konsey Administrasyon AKA an. Akademisyén Adeline
Magloire Chancy jwe yon wol enpotan nan ankourajman travay pou kominikasyon piblik kote
nan premye ane yo li ankouraje plizye vizit nan medya, nan

enstitisyon piblik kou enstitisyon prive pou prezante AKA, misyon li ak vizyon li epi chache
kolaborasyon enstitisyon yo pou pwomosyon ak devkopman lang kreyol la.

Adeline Magloire Chancy okipe plizyé gwo fonksyon nan peyi a kote li kontribye nan fe
pwomosyon lang ak kilti kreyol. Nou jwenn li Sekrete Leta Alfabetizasyon, Minis Kondisyon
Fanm, Atache Kiltirél nan plizyé oganizasyon nan peyi etranje bo kote kominote ayisyen an,
sitou nan peyi Kanada kote li t ap viv pandan yon bon tan.

Nan kad travay li fe pou defann oswa fé pwomosyon lang ak kilti kreyol, Adeline Chancy
entevni sitou nan domeén sa yo : Dwa fanm, Edikasyon, Dwa moun. Li anime plizye konferans
isit an Ayiti ak nan peyi etranje.

Li pibliye yon latriye atik ki gen pou wé ak lang kreyol. Pami yo, nou jwenn : Poukisa 28 oktob,
Faculté de Droit des Gonaives, 2012 ; Batay pou alfabetizasyon se batay pou dwa fondamantal
pep la, Nouyok, 1992 ; Konbit pou envante mo néef, « lle de la Réunion, 1985 ; Lagrame,
Grammaire créole, Maison créole, Maison d'Haiti, Monreyal, 1982.

Akademi Kreyol Ayisyen ap pwofite seremoni sa a pou li ofri Akademisyen Adeline Magloire
Chancy tit onorifik Emerit kote li rekonét Akademisyen nan pa oblije atif nan tout aktivite AKA.

Se ak fyete ak one, Akademi Kreyol Ayisyen ap onore Akademisyén Adeline Magloire Chancy
Ki pote tit Akademisyén Emerit.



Akademisyen Jean Pauris Jean-Baptiste, yon imanis

Sou chemen pou tabli Akademi Kreyol
Ayisyen, nan jefo pou lang kreyol ayisyen
an jwenn dwa grandet majé li nan tout nivo
nan sosyete ayisyen an, Jean Pauris Jean-
Baptiste se yon atizan limye, yon kreyolis
venndegede. Manm Akademi Kreyol
Ayisyen depi 2014, Akademisyen Pauris
Jean-Baptiste te fe pati Komite pou tabli
Akademi an (2008 -2014). Li patisipe nan
elaborasyon Lwa Kreyasyon Akademi an.
Se yon Akademisyen pasyone ki mete tan li,
plim li ak kouraj li disponib pou AKA, pou

e —

lang kreyol la.

Soti 2014 pou rive 2018, Akademisyen Pauris Jean-Baptiste okipe fonksyon Prezidan Akademi
Kreyol Ayisyen. Sa fé li de (2) manda suivi-suivi nan tét Konsey Administrasyon Akademi
Kreyol Ayisyen (KAd). Nan ane 2015, Prezidan Akademi an siyen pou AKA yon patenarya avek
Minis Nesmy Manigat, MENFP non selman pou travay sou estandadizasyon otograf lang kreyol
la men tou pou kore devlopman syantifik lang nan. Nan ane 2016, li lanse avek Manm KAd la,
Karavan Akademi Kreyol

Ayisyen nan vil Gonayiv, site Endepandans peyi nou. Karavan nan rapousuiv nan tout dis
Depatman peyi a ak nan plizye vil Etazini, Kanada...Nan ane 2017, sou Prezidans li, Akademi
Kreyol Ayisyen pibliye Premye Rezolisyon sou Otograf lang kreyol ayisyen an.

Jean Pauris Jean-Baptiste inisye epi patisipe nan dives inisyativ Ki vize devlopman lang kreyol
la. Li te fe pati ekip ki t ap tradui Labib nan lang kreyol ayisyen an. Li te travay bo kote ekriven
tankou Emile Roumer, Mercedes Foucard Guignard (Deyita) ki te pwodui an kreyol, Pauris Jean
Baptiste te la nan ASKONNA (Asosyasyon Konbit Natif Natal), yonn pami premye tantativ
refleksyon ak aksyon sou edisyon liv kreyol. Nou jwenn Pauris Jean Baptiste nan ekip ki t ap
mete Konstitisyon 1987 la nan lang kreyol.

Jean Pauris Jean-Baptiste se yon ekriven touchatou ki pa pote plim li pou bél lank. Ki fe,
kontribisyon li nan anrichi patrimwan litere lang kreyol la kote li touche plizyé kategori litere
tankou : pwezi, woman ak nouvel. An 1985, avek woman « Nan lonbray inosans», li dekwoche
Prix Deschamps, yonn nan pi gwo distenksyon litere nan peyi Ayiti.

Pami liv Pauris Jean Baptiste pibliye yo, nou jwenn : Chwichwi Gran chemen (1975) ; Sogo nan
kwazman gran chimen (1979) ; Lekti sou 2 chéz (1980) ; Istwa yon chat baka (1983) ; Lavi an
miyet (...) Deblo Zabel Bobori(1996) ; 3 rekey Koutflach sou pwoveb Ayiti... Li ekri plizye
teks sou sitiyasyon peyi a.

Se ak fyete ak one, Akademi Kreyol Ayisyen ap onore Akademisyen Pauris Jean-Baptiste.



Akademisyen Pierre Michel Chéry, yon konbatan

Kreyolis jouk nan nanm, manm Akademi
Kreyol Ayisyen depi 2014, Pierre Michel
Chéry te fé pati Komite pou tabli Akademi an
(2008 -2014). Li patisipe nan elaborasyon
Lwa Kreyasyon Akademi an. Akademisyen
Chery se yon ekriven ayisyen ki chwazi
manche plim li pou li pwodui sélman nan
lang kreyol. Se yon konferansye touteren, yon
~ Akademisyen enfatigab ki konsakre anpil
eneji, anpil lanmou ak devouman nan diveés
aktivite Akademi Kreyol Ayisyen reyalize
“eca. pratikman nan tout Depatman jewografik peyi
a.

Akademisyen Chery te fe pati Konsey Administrasyon Akademi an de (2) okazyon. Kit se atrave
karavan aktivite Akademi an te tanmen soti ane 2016 pou rive 2018, kote AKA te ale toupatou
nan peyi a, mache kontre popilasyon an pou fé li pi byen konprann misyon, enpotans ak wol yon
enstitisyon tankou Akademi Kreyol Ayisyen pou lang kreyol la, kit se nan patisipasyon li nan
atelye ak komisyon Akademisyen, nan diferan deba sou sosyo lengwistik,

sou rapo ant lang ak edikasyon, kit se dganize fomasyon pou plizyé sekté nan sosyete ayisyen an,
an jeneral, Akademisyen Pierre Michel Chéry toujou reponn prezan.

Akademisyen Chéry patisipe nan plizye fomasyon pou ede plizyé gwoup sosyopwofesyonel
tankou jounalis, pwofesé kreyol ak oganizasyon sosyal, gen bon jan zouti pou yo pi byen itilize
lang kreyol, san entéferans - yon fenomen Akademisyen an rele

« Dekreyolizasyon ».

Kom yonn nan ekriven ayisyen kontanporen ki manyen lang kreyol la ak anpil ladres, Pierre
Michel Chéry pote yon kontribisyon san parey pou ede literati natifnatal la kontinye devlope.
Kiyeés ki pa li oubyen tande pale menm pou yon fwa de woman « Bebe Golgota » ? Poudaye,
avek woman sila a, Pierre Michel Chery resevwa Pri Jan Tanbou nan peyi Etazini an 2018. Isit an
Ayiti menm, se pa pale: Mizapa li resevwa Pri, yo etidye zév sa a nan Inivesite, nan lekol ; yo
adapte | pou teyat; yo itilize | nan kad animasyon atelye ekriti ak lekti, pou nou site sa yo selman.

Pierre Michel Chéry se yon devouman san fay pou lang kreyol la. Se angajman san kondisyon
pou lang sa a. Li kwe lang kreyol gen yon plas fondamantal nan devliopman peyi Ayiti. Pierre
Michel Chéry ekri yon latriye atik sou lang kreyol ak zév ote kreyol. Pierre Michel Chéry pibliye
plizye woman apre Bébe Golgota : Eritye Vilokan (2001) ; Senfoni Nago (2012) ; Dogid Atisou
(2018) ; Peleren (2015) ...

Se ak fyete ak one, Akademi Kreyol Ayisyen ap onore Akademisyen Pierre Michel Chery



